
Surah 013: Ar-Ra`d - الرعد سورة 

 

 بسم الله الرحمن الرحيم                                                              
 [12:0] Bismi ALLAH, Alrahman, Alrahim. 

 
[13:1] A. L. M. R.* Wa’annan (harufa) hujjoji ne ga wannan littafi. Abin da 

aka saukar zuwa gare ka daga Ubangijinka gaskiya ne, amma akasarin 

mutane ba su yi imani ba. 

*13:1 Wa’annan baqaqen farkon Alquran su ne mafi yawan tubalan mu’jiza 

qumshe cikin Alqurani na tabbatar da wallafarsa a kanikon Allah, wanda shi 

ne asirin mu’ijizar riyadiyan Alqurani. Dubi shafi 1. 

 
[13:2] ALLAH Shi ne wanda Ya daga sammai ba tare da al’amudi ba wanda 

za ku iya gani, sa’annan kuma Ya daidaita a kan al’arshi. Kuma Ya sa rana 

da wata kowane yana gudana (a cikin kewayar falakinsa) na qayyadedden 

lokaci. Shi ne mai iko a kan kome, Yana bayyana ayoyi dakidaki, la’alla ku 

kai ga yaqini game da haduwa da Ubangijinku. 



 
[13:3] Kumar Shi ne wanda Ya shimfida qasa, kuma Ya sanya mata tsaunika 

da koguna. Sa’annan daga ‘ya’yan itatuwa dabam dabam, Ya sanyasu 

ma’aura biyu – namiji da mace. Dare yana cimma rana ya qwace masa. 

Wa’annan hujjoji ne ga mutanen da suke yin tunani. 

 
[13:4] A kan qasa, akwai maqwabtakan yankuna na gonakin inabi, baroro, 

da itatuwan dabinai – iri guda da wanda ba iri guda ba. Ko da ya ke an yi 

masu ban ruwa da ruwa guna ne, mun fifita wasu daga cikin su a kan wasu 

wajen ci. Wa’annan ayoyi ne ga mutane wanda suke ganewa. 

 
Imani Da Lahira Abin Bukata Ce Domin Ceto 



[13:5] Idan kana mamaki, to, ainihin ban mamaki shi ne cewarsu: “Shin, 

bayan mun zama turbaya, za sake yi mana halitta sabuwa?” Wa’annan su ne 

wanda suka kafirta da Ubangijinsu. Wa’annan ne suka jawo wa kansu malwa 

a wuyoyinsu. Wa’annan ne ‘yan wuta, inda nan ne mazuninsu na har abada. 

 
[13:6] Suna qalubalantarka ka kawo halaka a kansu, mai makon su zama na 

qwarai! An yi masu isashen misalai a gabani. Lalle, Ubangijinka Mai yawan 

gafara ne ga mutane, duk da qeta haddinsu, amma kuma Ubangijinka mai 

tsananin uquba ne. 

 
[13:7] Wadanda suka kafirta sun ce, “Idan kawai wata mu’ijiza zata sauko 

zuwa gare shi daga Ubangijinsa (da sai mu yi imani).” Kai dai mai gargadi ne 

– a cikin kowane mutane akwai mai shiryarwa. 

 
[13:8] ALLAH Ya san abin da kowace mace take dauke da shi a cikinta, da 

abin da kowace mahaifa take sakewa, ko take samu. Dukkan kome a 

wurinSa aunane ne mara aibi. 



 
[13:9] Shi ne Masnin fake da bayyane; Mai girma, Mafi daukaka. 

 
[13:10] Duk daya ne ko ku boye tunanenku, ko ku bayyana su, ko boyewa 

cikin duhun dare, ko yin wani abu a cikin hasken rana. 

 
[13:11] Kowannenku yana da (mala’iku) masu cika gurbin juna – suna 

gabanku da bayanku. Suna tsayawa tare da ku, su kare ku daidai da 

umurnin ALLAH. Ta haka ne, ALLAH ba Ya canza halin zaman mutane sai 

su da kansu sun tsai da shawara su canza. Idan ALLAH Ya yi tufin wahala 

ga mutane, babu mai hana ta. Saboda wani majibinci baicin Shi. 

 
[13:12] Shi ne wanda yake nuna maku walqiya a matsayin tushen tsoro, 

duk da tsammani, kuma Ya fara halittar giragizai masu nauyi. 



 
[13:13] Kuma arra’adu tana tasbihi game da gode maSa, haka suma 

mala’iku, domin girmamawa gare Shi. Yana aiko da hasken walqiya, wanda 

ke bugawa daidai da nufinSa. Amma duk da haka, suna jayayya game da 

ALLAH, bayan Shi ne mai tsananin mihali. 

 
[13:14] Roqo gare Shi ne kawai adu’an gaskiya, alhali kuwa wani abin 

bautan da suke roqo baicin Shi, baza su amsa ba. Ta haka ne, su kamar 

wadanda suka miqa hannuwansu zuwa ga ruwa, amma babu abin d ya kai 

ga bakinsu. Adu’ar kafirai na banza ne. 

 
Dukkan Halitta Sun Sallama Zuwa Ga Allah 

[13:15] Zuwa ga ALLAH ne kome da ke cikin sammai da qasa suke sujadah, 

a kan son rai ko don dole, kuma da inuwarsu a safe da yamma.* 

*13:15 Ko kafiri ma yana sujadah; misali, ba za su iya iko da bugun 

zukatansu ba, da huhunsu, ko hanginsu. An quduri inuwa a kan tsarin Allah 

na kewayar falakin rana da wata, kuma da irin siffan halittan duniya wanda 



ke sa dalilin yanayi iri hudu. Tabbacin rashin aibi na dakantakan rana da 

duniya ya bayyana da qegan agogon rana da inuwansu. 

 
[13:16] Ka ce, “Wane ne Ubangijin sammai da qasa?” Ka ce, “ALLAH.” Ka 

ce, “To, me ya sa kuka riqi wasu masoya baicin Shi, wanda ba su mallaka 

wa kansu wani iko na amfani ko cutar kansu ba?” Ka ce, “Shin, makaho 

daidai yake da mai gani? Shin, duhu daidai yake da haske?” Ko shin, sun 

sama wa kansu baicin ALLAH wadansu abubuwan bauta ne wadanda suka yi 

halitta kamar halittarSa, har ba iya bambamta halittun biyu? Ka ce, “ALLAH 

Shi ne Mai halittan dukan kome, kuma Shi Daya ne, Madaukaki.”  

 
Gaskiya da Qarya 

[13:17] Ya saukar da ruwa daga sama, sai kwari ya yi tumbatsa, sa’annan 

sashen kogin ya fito kumfa masu yawa. Makamacin haka, sa’ad da suka yi 

sa wuta su tace qarafuna domin neman kayan adon azurfa ko zinari ko na 



qarfe, sai kumfa ya fito. Ta haka ne ALLAH Yake buga misalin gaskiya da 

qarya. Bisa ga shi kumfa, tana zuwa ga wurin datti, alhali kuwa abin da ke 

amfana ga mutane yana tsayawa kusa da qasa. Ta haka ne ALLAH Yake 

buga misalai. 

 
[13:18] Wadanda suka amsa wa Ubangijinsu sun cancanci lada mai kyau. 

Amma bisa ga wadanda suka kasa amsa maSa, idan ko sun mallaki kome a 

qasa – ko an nunka yawan shi sau biyu – da sun yi fansa da shi. Suna da 

mummunan hisabi, kuma makomarsu Jahannamah ce; kuma tir da 

makomar zullumi. 

 
Mu’minai 

[13:19] Shin, wanda ya san cewa abin da aka saukar daga Ubangijinka zuwa 

gare ka gaskiya ne daidai ne suke da makaho? Wadanda suka mallaki 

hankali ne kawai za su yi tunani. 

 
[13:20] Su ne wanda suka cika alkawarinsu da ALLAH, kuma ba su karya 

alkawari ba. 



 
[13:21] Kuma su ne wanda suka riqi abin da ALLAH Yayi umurni a riqa, 

suka girmama Ubangijinsu, kuma suka ji tsoron hisabi mai ban tsoro. 

 
[13:22] Su ne wadanda suka yi haquri domin neman yardar Ubangijinsu, 

suka tsai da Sallah, suka ciyar daga abin da muka arzuta su da shi, asirce da 

bayyane, kuma suna rama mummunar aiki da mai kyau. Wa’annan sun 

cancanci wurin zama mafi kyau. 

 
[12:23] Za su shiga gidajen Aljannah, su da salihai cikin iyayensu, da 

iyalansu, da yaransu. Mala’iku za su shiga zuwa wurinsu ta kowace qofa. 

 
[12:24] “Salamu Alaikum, saboda abin da kuka yi wa haquri. Sambarka da 

ni’imar aqibar gida.” 

 



 
Kafirai 

[13:25] Bisa ga wadanda suka karya alkawarin ALLAH bayan sun kulla shi, 

kuma suka gillata abin da ALLAH Yayi umurni a kai, kuma suka aikata 

mugunta sun jawo wa kansu la’ana; suna da munin gida. 

 
[13:26] ALLAH ne Yake yawaita tanada ga wanda Ya so, ko Ya qi ba da ita. 

Rayuwar duniya ya dauke masu hankali, alhali kuwa wannan rayuwar, idan 

aka kwatanta da Lahira, ba kome ba ne. 

 
 [13:27] Wadanda suka kafirta suna cewa, “Da dai mu’ijiza za ta zo masa 

daga Ubangijinsa (da mun yi imani).” Ka ce, “ALLAH ne Mai batar da wanda 

Ya so, kuma Yana shiryad da wanda ya tuba zuwa gare Shi.” 

 
[13:28] Wadanda suka yi imani zukatansu ke murna da ambatan ALLAH. 

Babu shakka, da ambatan ALLAH, zukata suke murna. 



 
[13:29] Wadanda suka yi imani kuma suka aikata ayyukan qwarai farin ciki 

ta tabbata a gare su da kyakkyawar makoma. 

 
Manzon Allah Na Wa’adi* 

[13:30] Ta haka ne Muaka aika ka (Ya Rashad)* zuwa wannan al’ummah, 

kamar yadda muka yi wa wasu al’ummah daga baya. Ka karanta masu abin 

da muka yi wahayi zuwa gare ka, saboda sun kafirta da Mafi Rahamah. Ka 

ce, “Shi ne Ubangijina. Babu wani abin bautawa sai Shi. A gare Shi na 

dogara; kuma gare Shi ne tubata take.” 

*13:30 Idan muka hada nauyin abjad na “Rashad” (505), hade da nauyin 

abjad na “Khalifa” (725), hade da lamban surah (13), hade da lamban ayah 

(30), za mu sami 505+725+13+30 = 1273 = 19x67. Ta haka ne Allah ya 

qayyade sunan manzonSa (Dubi shaf 2 domin bayyani dalla-dalla). 



 
[13:31] Wa lau da Alqurani zai sa tsauni ta motsa, ko qasa ta tsatsage, ko 

matattu su yi magana (ba za su yi imani ba). ALLAH Shi ne Mai iko da 

kome. Shin, lokaci bai yi ba ga mu’minai su yanke tsammani kuma su san 

cewa idan da ALLAH Ya so, da Ya shiryad da dukan mutane? Wadanda suka 

kafirta za su ci gaba da samun bala’i, saboda abin da suke aikatawa, ko 

bala’i ta sauka kusa da su, har alkawarin ALLAH ya cika. ALLAH ba ya saba 

wa lokacin alkawari. 

 
[13:32] Manzannin kafinka sun sha wulakanci; sai na yi jinkiri ga wadanda 

suka kafirta su ci gaba, sa’annan na azabta su. Yaya uqubata ta kasance?! 



 
[13:33] Shin, akwai tsaran wanda Shi ne Mai iko da kowane rai? Duk da 

haka, suna sanya abokan hamayya ga ALLAH. Ka ce, “Ku fadi sunayensu. 

Ko kuna sanar da Shi ne ga wani abu a qasa wanda Shi bai sani ba? Ko, 

kuna qirqiro maganganu ne da babu ma’ana?” Lalle, an  qawata wa wadanda 

suka kafirta makircinsu a idanunsu. Ta haka ne kuma a aka kange su daga 

hanya madaidaici. Duk wanda ALLAH Ya batar, babu wani mai shiryarwa 

gare shi. 

 
[13:34] Suna da wata azaba a cikin rayuwar duniya, kuma azabar Lahira ce 

mafi tsanani. Kuma babu wani mai tsare su daga ALLAH. 

 
 

 



Bayyyanin Aljannah Amisalinci 

[13:35] Misalin Aljannah, wanda aka yi alkawarinta ga masu adalci, shi ne 

akwai qoramu suna gudana daga qarqashinta. Abincinta ba ya taba qarewa, 

da inuwarta mai sanyi. Irin wannan ne aqibar wadanda suka yi taqawa, 

alhali kuwa aqibar kafirai wuta ce. 

 
[13:36] Wadanda muka basu littafi suna farin ciki da abin da aka saukar 

zuwa gare ka; akwai wasu da za su musunta sahinsa. Ka ce, “Kawai an 

umurce ni da in bauta wa ALLAH, kuma kada in yi shirka da Shi. Ina kira ne 

zuwa gare Shi, kuma zuwa gare Shi makomata take.” 

 
Ba Da Izinin Ikon Allah Ga Shifran Radiyar Alqurni* 

[13:37] Mun saukar da wadannan dokoki a cikin Laraci, kuma idan ka har ka 

bi son zuciyarsu, bayan wannan ilmi ta zo zuwa gare ka, to, ba ka da wani 

aboki, ko mai kare ka, daga ALLAH. 

*13:37-38 Lambar ayah (38) = 19x2. Idan muka sanya nauyin abjad na 

“Rashad” (505) da “Khalifa” (725) biye da 13:37-38, zai ba mu 505 725 13 

37 38, ko kuwa 19x26617112302 (Shafi ta 2). 

 



 
[13:38] Mun aika da manzanni daga gabaninka (Ya Rashad), kuma muka 

sanya matan aure a gare su da zuriyya. Babu manzo mai iya fitowa da wani 

mu’ijiza ba tare da izinin ALLAH ba, kuma daidai da qayyadedden, lokacin 

da aka nufa. 

 
[13:39] ALLAH Yana share duk abin da Yake so, kuma Yayi gyara. Kumar a 

wurinSa ne uwar littafi yake. 

 
[13:40] Ko mun nuna maka abin da muka yi masu alkawari, ko muka karbi 

ranka kafin sa’annan, aikin ka kawai ka isad (da saqo). Mu ne za mu yi masu 

hisabi. 

 
[13:41] Shin, ba su gani ba cewa kowace rana a qasa, ta na kawo su zuwa 

qarshe, kuma cewa ALLAH ne Mai hukuncin ajalinsu, ba fashi? Kuma Shi ne 

Mafi iya hisabi. 



 
[13:42] Wasu kafinsu sun yi makirci, amma ga ALLAH ne makirci yake gaba 

day. Ya san abin da kowa yake yia. Kafirai za su sani ko wurin wa aqibar 

gida take. 

 
[13:43] KumarwWadanda suka kafirta suna cewa, “Kai ba manzo ne ba!” Ka 

ce, “ALLAH Ya isa zama shaida a tsakanina da ku, da wadanda suka mallaki 

ilmin littafi.”    

 

 


